
	1
	ՀՀ էկոնոմիկայի նախարարություն
	10․04․2025

	
	
	№ 08/7790-2025

	
	«Հայաստանի Հանրապետութուն օդային ճանապարհով իրականացվող ուղևորափոխադրումների զարգացմանն ուղղված աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Որոշում) վերաբերյալ հայտնում ենք հետևյալը․

	Հստակեցման կարիք ունի Որոշման Հավելված N 1-ի 4-րդ կետի ա և բ ենթակետերով նշված յուրաքանչյուր օդային ուղևորի համար 15000 և 2000 ՀՀ դրամի հաշվարկման սկզբունքը:









	Վերոնշյալ կետի շրջանակներում առաջարկում ենք դիտարկել «Շիրակ» օդանավակայանի պարագայում ավելի բարձր ֆինանսական օժանդակության սահմանում, քան «Զվարթնոց» օդանավակայանի համար՝ նպաստելու դեպի  «Շիրակ» օդանավակայան չվերթների ավելացմանը։






	Որոշման Հավելված N 1-ի 5-րդ կետի գ ենթակետի 2-րդ պարբերությունում՝ գ ենթակետից հետո լրացնել նոր ենթակետեր՝ հետևյալ խմբագրությամբ․
«դ) Քաղաքացիությունը 
ե) Ազգությունը 
զ) Սեռը։»։

	Խնդրում ենք հստակեցնել՝ Որոշման Հավելված N 1-ի 7-րդ կետով սահմանված ժամկետը լրանալու դեպքում ավիաընկերության կողմից ժամկետը երկարաձգելու դիմումի պարագայում դիտարկվելու է արդյոք ժամկետը երկարաձգելու հնարավորությունը։ Ժամկետը երկարաձգելու հնարավորություն նախատեսելու դեպքում խնդրում ենք կատարել լրացումներ Հավելված N 1-ում՝ համապատասխան ընթացակարգերի և ժամկետների սահմանմամբ։ 



	Որոշման Հավելված N 1-ի 8-րդ կետը պարզ չէ։ Խնդրում ենք հստակեցնել՝ ինչպես և ինչ սկզբունքով է իրականացվելու ժամկետի նվազեցումը։ Միաժամանակ, առկա է որոշակի հակասություն նշված և նույն հավելվածի 3-րդ կետի միջև, մասնավորապես՝ նոր ուղղություններով չվերթ իրականացնող ավիաընկերության հանդեպ սահմանվող պահանջների մասով։
	



Հաշվի առնելով այն հաքամանքը, որ «Զվարթնոց» և «Շիրակ» օդանավակայաններում գործում են սպասարկման տարբեր պայմաններ և կիրառվում են տարբեր սակագներ, ապա այս հանգամանքով է պայմանավորված երկու օդանավակայանների դեպքում կիրառվող ֆինանսական օժանդակության տարբեր դրույքաչափերը։ 



«Շիրակ» օդանավակայանում սպասարկման համար կիրառվող սակագները միջինում ավելի ցածր են, քան «Զվարթնոց» օդանավակայանում: Միաժամանակ, Նախագծի շրջանակներում ֆինանսական օժանդակությունից կարող են օգտվել այն ավիաընկերությունները, որոնք առնվազն 1 նոր ուղղությամբ չվերթեր են իրականացնում Գյումրու «Շիրակ» օդանավակայան։

Ընդունվել է մասնակի
«Քաղաքացիությունը» և «սեռը» ավելացվել են։  




Սույն նախագծով նախատեսվում է ամեն նոր ուղղության դեպքում ֆինանսական օժանդակություն տրամադրելու 2 տարվա ժամկետ և չի նախատեսում այդ ժամկետը լրանալուց հետո տվյալ ուղղությամբ օժանդակության տրամադրման երկարացում։ 

Ընդունվել է մասնակի 
Կատարվել է համապատասխան փոփոխություն։ Առաջին հավելվածի 3-րդ և 8-րդ կետերի միջև հակասություն չկա, քանի եթե ուղղությունը համարվել է նոր և այդ նոր ուղղությամբ տրամադրվում է օժանդակություն, ապա այն պահպանում է իր նոր լինելու հանգամանքը մինչև աջակցության ժամկետի ավարտը։ 


	2
	ՀՀ ֆինանսների նախարարություն
	18.04.2025

	
	
	№ 01/9-1/8864-2025

	
	ՀՀ վարչապետի աշխատակազմի ղեկավարի 02.04.2025թ. N 02/16.32/10748-2025 գրությանը կից ներկայացված «Հայաստանի Հանրապետություն օդային ճանապարհով իրականացվող ուղևորափոխադրումների զարգացմանն ուղղված աջակցության ծրագիրը հաստատելու մասին» ՀՀ կառավարության որոշման նախագծի վերաբերյալ (Նախագիծ) հայտնում ենք հետևյալը.

1. Նախագծով առաջարկվում է ֆինանսական աջակցություն տրամադրել այն ավիաընկերություններին, որոնք կփոխադրեն օդային ուղևորներին նոր ուղղություններից Երևանի «Զվարթնոց» և Գյումրու «Շիրակ» օդանավակայաններ՝ յուրաքանչյուր ուղևորի մասով համապատասխանաբար 20.0 հազար դրամ և 15.0 հազար դրամ։ Սակայն Նախագծին կից ներկայացված չէ ՀՀ պետական բյուջեի ծախսերի վրա հնարավոր ազդեցության վերաբերյալ տեղեկատվությունը, նկատի ունենալով, որ վերը նշված աջակցության տրամադրումը կհանգեցնի ՀՀ պետական բյուջեից լրացուցիչ ծախսերի կատարման անհրաժեշտության։ Հարկ է նշել, որ Նախագծի հիմնավորման մեջ նշված է, որ վերջինիս ընդունումը ՀՀ 2025թ. պետական բյուջեի տարեկան եկամուտների և ծախսերի փոփոխությունների չի հանգեցնում և նշվել է, որ անհրաժեշտ է 2026-2028թթ. պետական բյուջեների նախագծերում ներառել սույն ծրագրի իրագործման համար համապատասխան միջոցներ։ Հետևաբար, հաշվի առնելով վերը նշվածը, կարևորում ենք Նախագծի ընդունմամբ ՀՀ պետական բյուջեի վրա ազդեցության ֆինանսական գնահատականի առկայությունը, այդ թվում նաև բյուջետային մուտքերի տեսանկյունից: Ընդ որում, հաշվի առնելով առաջիկա տարիների ֆիսկալ սահմանափակումները, կարևորում ենք նաև, որ Նախագծում ներկայացված բյուջետային ծախսերի հետ կապված ներկայացվեն առաջարկներ՝ համապատասխան չափով բյուջետային ծախսերի կրճատման/օպտիմալացման վերաբերյալ կամ ապահովեն առնվազն համարժեք չափով հավելյալ բյուջետային մուտքեր՝ ֆիսկալ կայունության խնդիրներից խուսափելու համար: Հետևաբար առաջարկում ենք Նախագծի հետագա քննարկումն իրականացնել բյուջետային ծախսերի կրճատումների/օպտիմալացումների կամ հավելյալ բյուջետային մուտքերի վերաբերյալ համապատասխան տեղեկատվության առկայության պարագայում։
2. [bookmark: _Hlk195871636]Նախագիծը նախատեսում է ուղևորների անձնական տվյալների (անուն, ազգանուն, ծննդյան օր, չվերթի տվյալներ) փոխանցում՝ առանց որևէ հղման «Անձնական տվյալների պաշտպանության մասին» ՀՀ օրենքին։ Առաջարկում ենք Նախագծում ներառել տվյալների պաշտպանությանը վերաբերող և կարգավորող համապատասխան հղումներ և դրույթներ:
3. Առաջարկում ենք սահմանել ավիաընկերությունների կողմից Լիազոր մարմնին ներկայացվող դիմումների, հայտերի և հաշվետվությունների ձևերը:





4. Նախագծի 5-րդ կետի «դ, ե» ենթակետերի համաձայն «Լիազոր մարմինը 5-րդ կետի «գ» ենթակետով տեղեկատվությունը ստանալու օրվանից 3 (երեք) աշխատանքային օրվա ընթացքում ուղարկում է ՀՀ ազգային անվտանգության ծառայություն։ 
Ծառայությունը 5-րդ կետի «դ» ենթակետով ստացված տեղեկատվությունը ուսումնասիրում է և 15 աշխատանքային օրվա ընթացքում Լիազոր մարմնին տեղեկացնում է ցանկով ներկայացված այն ուղևորների տվյալները, որոնք մուտք են գործել Հայաստանի Հանրապետություն։»
Փաստացի, եթե ուղևորների ցանկը չի հաստատվում ԱԱԾ կողմից, ապա ավիաընկերությունը կորցնում է ֆինանսավորում՝ առանց հնարավորություն ունենալու պարզաբանելու։ Առաջարկում ենք ավելացնել մեխանիզմ, որով ավիաընկերությունը կարող է պարզաբանում ներկայացնել կամ բողոքարկել ուղևորների բացասական վավերացումները։
5. Նախագծի 5-րդ կետի «է» ենթակետի համաձայն «Հայաստանի Հանրապետության միջազգային օդանավակայաններ սույն աջակցության ծրագրի շահառու ավիաընկերությունների կողմից նոր ուղղություններից փոխադրված և Հայաստանի Հանրապետություն մուտք չգործած օդային ուղևորների համար ավիաընկերություններին ֆինանսական օժանդակություն չի տրամադրվում։»:  Հարկ է նշել, որ մի շարք ավիաընկերություններ (օրինակ՝ Wizz Air) տարանցիկ ուղևորափոխադրումներ ընդհանրապես չեն կատարում, հետևաբար ուղևորները, նույնիսկ եթե նույն պահին լքում են երկիրը, միևնույն է սկզբում մուտք են գործում, որից հետո նորից դուրս գալիս երկրի սահմաններից: Հետևաբար, տարանցիկ ուղևորների բացառելու նպատակով առաջարկում ենք սահմանել մեխանիզմներ՝ նույն օրում կամ սահմանափակ ժամանակահատվածում երկիրը լքած ուղևորներին իդենտիֆիկացնելու և Նախագծի օժանդակության ցանկից բացառելու համար:



6. Առաջարկում ենք նաև բազավորման պահանջների մեջ ավելացնել ՀՀ-ում մշտապես գտնվող օգտագործման իրավունքով օդանավերի ավելացման դրույթներ՝ համապատասխան նոր ավելացվող ուղղությունների քանակի: Օրինակ. յուրաքանչյուր նոր 3-5 ուղղության համար ևս մեկ օդանավ: 
7. Ավիափոխադրողների աջակցության համար առաջարկում ենք հաշվի առնել հետևյալ սկզբունքները և մոտեցումները՝ 
ա/ Աջակցությունը տրամադրվում է բոլոր ավիաընկերություններին, որոնք կիրականացնեն կանոնավոր ավիափոխադրումներ և կբազավորվեն ՀՀ-ում,
բ/ Ավիաընկերությունը կարող է դառնալ աջակցության ծրագրի շահառու, եթե ավելացրել է տվյալ տարում նոր ուղղություն (նոր քաղաք) և միաժամանակ կարողացել է ավելացնել ՀՀ ժամանող ուղևորների քանակը (միայն ոչ ՀՀ քաղաքացիների մասով) բազային մակարդակի համեմատ, 
· յուրաքանչյուր ավիաընկերության համար ժամանող ուղևորների բազային մակարդակը կարող ենք հաշվարկել հաշվի առնելով վերջին տարիների (2023-2024թթ.) ուղևորների թվաքանակը և առաջիկա տարիների համար կանխատեսվող ցուցանիշները, (օրինակ՝ բազային սցենարում առաջիկա տարիների համար կարող ենք դիտարկել  8-10% ուղևորների թվաքանակի աճ՝ հաշվի առնելով դեպի ՀՀ զբոսաշրջության կանխատեսումները):
գ/ Աջակցությունը տրամադրվում է միայն բազային մակարդակից ավել ուղևորների (լրացուցիչ ուղևորների) հաշվով:




Միաժամանակ հայտնում ենք, որ հարկաբյուջետային ազդեցությունների գնահատման և աջակցության ծրագրի առաջարկված սկզբունքներով նախագծման համար անհրաժեշտ կլինի բոլոր ավիաընկերությունների վերաբերյալ վերջին տարիների (հնարավորության դեպքում 2018թ.-ից) հետևյալ տեղեկատվությունը՝ ամսական կտրվածքով՝
-չվերթների քանակը՝ ըստ ուղղությունների,
-բոլոր ուղղությունները՝ ըստ քաղաքների,
-ուղևորների քանակը՝ ըստ ՀՀ և ոչ ՀՀ քաղաքացիության, տարանցիկ ուղևորների թվաքանակը, այդ թվում՝ նաև ըստ երկրների:
Տեղեկացնենք նաև, որ նոր ուղղություններով չվերթների իրականացումը խթանելու նպատակով «Պետական տուրքի մասին» ՀՀ օրենքի 29-րդ հոդվածի առաջին պարբերության ե․ և զ․ կետերով սահմանված է, որ Հայաստանի Հանրապետությունից օդային տրանսպորտի միջոցով ֆիզիկական անձանց (օդային ուղևորների) ելքի համար պետական տուրքի վճարումից ազատվում են՝
· Գյումրու «Շիրակ» օդանավակայանի օդային ուղևորները,
· օդային տրանսպորտով մեկնող այն ֆիզիկական անձինք, որոնք նույն կետով սահմանված արտոնության ժամկետներում մեկնում են այդ ուղղությամբ առաջին թռիչքի մեկնարկի պահին նախորդող վերջին 12 ամիսներին չսպասարկված IATA կոդով օդանավակայաններ առևտրային ավիափոխադրումներ իրականացնող ավիաընկերությունների միջոցով, եթե այդ ավիաընկերությունները դեպի այդ նույն օդանավակայաններ չվերթեր են իրականացնում IATA ամառային և ձմեռային ժամանակահատվածներում։
Ուստի հաշվի առնելով վերը նշվածները հայտնում ենք, որ Նախագիծը խմբագրման կարիք ունի։ 
	






Ընդունվել է մասնակի
Նախագծին կից հիմնավորումը լրամշակվել է։ 
Ինչը վերաբերում է ֆիսկալ սահմանափակումներով պայմանավորված բյուջետային ծախսերի կրճատմանը/օպտիմալացմանը, առաջարկում ենք այդ հարցերին անդրադառնալ 2026-2028 թթ ՄԺԾԾ վերջնական նախագծի ձևավորմանը միտված քննարկումների ժամանակ։













Ընդունվել է
Կատարվել է համապատասխնա փոփոխություն


Ընդունվել է մասնակի 
Հաշվետվութուն ներկայացնելու ձևաչափերը շտկվել են, իսկ հայտ/ դիմում ներկայացնելու համար առաջարկում ենք ձևաչափ չսահմանել։ 


Չի ընդունվել
Կարծում ենք, հարցը կարգավորված է «Վարչարարության հիմունքների և վարչական վարույթի մասին» օրենքով։









Չի ընդունվել
ՀՀ սահմանը հատած և երրորդ երկրներ հետագայում մեկնող՝ անկախ ՀՀ-ում գտնվելու ժամանակահատվածից, այս ծրագրի շրջանակներում շահառու ավիաընկերություններին ֆինանսական օժանդակության հաշվարկման համար համարվում են սուբյեկտ։ Միաժամանակ, անհրաժեշտ է առաջարկի մեջ ներկայացնել, թե կոնկրետ ժամանակհատվածի ֆիքսումը ինչպիսի ազդեցություն է ունենալու ծրագրի իրականացման վրա։ 


Ընդունվել է մասնակի
Նախագծի 10-րդ կետը լրացվել է նոր (3-րդ) ենթակետով

Ընդունվել է մասնակի
ա/ պարբերությունում նշված սկզբունքները նախագծում ներառված են, բ/ և գ/ պարբերությամբ նշված մոտեցումը անհասկանալի է և չի բացահայտում, թե որն է բազային մակարդակը և ինչպես է այն կիրառվելու այն ընկերությունների համար, որոնք երբևէ չվերթեր չեն իրականացրել ՀՀ և սույն ծրագրի շրջանակներում որոշել են բազավորվել ՀՀ-ում։ Ակնհայտ է, որ նման ընկերությունների նկատմամբ նման պահանջի սահմանումը կդիտարկվի խտրականություն և կհակասի ՀՀ կողմից ստանձնած միջազգային պարտավորություններին։ 




Պահանջվող ողջ տեղեկատվությունը աշխատանքային կարգով տրամադրվել է

	ՀՀ ազգային անվտանգության ծառայություն
	07․04․2025

	
	
	№ 7/3-622

	
	«Հայաստանի Հանրապետութուն օդային ճանապարհով իրականացվող ուղևորափոխադրումների զարգացմանն ուղղված աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ ներկայացնում ենք հետևյալ առաջարկությունները․
1․ Նախագծի վերնագիրն անհրաժեշտ է համապատասխանեցնել որոշման 1-ին և 2-րդ կետերով հաստատվող հավելվածներին՝ համաձայն «Նորմատիվ իրավական ակտերի մասին» օրենքի 12-րդ հոդվածի 1-ին մասի։

2․ 1-ին հավելվածի 1-ին կետում «զբոսաշրջության» բառը փոխարինել «ուղևորությունների» բառով՝ շահառուների շրջանակի ընկալելիությունն ապահովելու նպատակով, ինչպես նաև հաշվի առնելով, որ ծրագիրը կարող է նպաստել նաև նպատակային այլ ուղևորափոխադրումների թվի աճին, օրինակ՝ առողջապահական, կրթական և այլն։

3․ Նախագծի ամբողջ տեքստում կետերի և ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածին։

Միաժամանակ առաջարկվում է հաշվի առնել Երևանի «Զվարթնոց» և Գյումրու «Շիրակ» օդանավակայանների ուղևորահոսքի թողունակության հնարավորությունները՝ նախագծով նախատեսված աջակցության ծրոգրով ուղևորափոխադրումների ծավալների ավելացման դեպքում։

	N 27.1/15297-2025

	
	ԿԱՐԾԻՔ
«Հայաստանի Հանրապետութուն օդային ճանապարհով իրականացվող ուղևորափոխադրումների զարգացմանն ուղղված աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ

	«Հայաստանի Հանրապետութուն օդային ճանապարհով իրականացվող ուղևորափոխադրումների զարգացմանն ուղղված աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) հայտնում ենք հետևյալը՝
	1. Նախագծի Նախաբանում հղում է կատարված ՀՀ Սահմանադրության 146-րդ հոդվածի 4-րդ մասին, որի համաձայն՝ Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների, և «Արդյունաբերական քաղաքականության մասին» օրենքի 4-րդ հոդվածի 2-րդ մասին, ըստ որի՝ Հայաստանի Հանրապետության կառավարությունը սույն հոդվածի 1-ին մասում նշված ուղղությունների մասով հաստատում է պետական օժանդակության և աջակցության ծրագրեր:
	Այս առումով հարկ ենք համարում մեջբերել «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետը, որի համաձայն՝ ներքին (լոկալ) իրավական ակտ` նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
	Վերոնշյալ կարգավորումները հիմք ընդունելով՝ նախագծի նախաբանում անհրաժեշտ է հստակ նշել, թե «Արդյունաբերական քաղաքականության մասին» օրենքի 4-րդ հոդվածի 1-ին մասի որ կետով նախատեսված ուղղության մասով է հաստատվում տվյալ աջակցության ծրագիրը:
2. Նախագծի 3-րդ կետով սահմանված է, որ սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Ղեկավարվելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի կարգավորմամբ, որի համաձայն՝ Ներքին իրավական ակտն ուժի մեջ է մտնում հրապարակմանը հաջորդող օրվանից, հայտնում ենք, որ վերոնշյալ կետից անհրաժեշտ է հանել «պաշտոնական» բառը:
3. Նախագծի 1-ին Հավելվածի 5-րդ կետի «ա» ենթակետով նախատեսվում է, որ Չվերթերի մեկնարկից հաշվարկված առնվազն 30 (երեսուն) օրացուցային օր առաջ շահառու ավիաընկերությունը էլեկտրոնային եղանակով դիմում է ՀՀ տարածքային կառավարման և ենթակառուցվածքների նախարարություն՝ գրության մեջ ներկայացելով չվերթերի ուղղությունները,  չվերթեր մեկնարկելու ժամկետները և այդ ուղղություններով կանխատեսվող ուղևորահոսքի ծավալները:
Անհրաժեշտ ենք համարում նշել, որ Նախագծի 1-ին Հավելվածի 2-րդ կետով նախատեսված է, որ սույն աջակցության ծրագրով ֆինանսական օժանդակություն տրամադրվում է այն ավիաընկերություններին, որոնք կփոխադրեն օդային ուղևորներին նոր ուղղություններից Երևանի «Զվարթնոց» և Գյումրու «Շիրակ» օդանավակայաններ:
Իսկ Նախագծի 1-ին Հավելվածի 3-րդ կետի համաձայն՝ Սույն աջակցության ծրագրի շրջանակներում նոր ուղղություներ են համարվում Հայաստանի Հանրապետությունից դուրս գտնվող այն բնակավայրերը (այդ քաղաքը սպասարկող բոլոր միջազգային օդանավակայաններով), որտեղ սույն աջակցության ծրագրի շրջանակներում շահառու հանդիսացող ավիաընկերությունների կողմից առաջին չվերթը սկսելու պահից նախորդող 12 ամիսների ընթացքում ցանկացած ավիաընկերության կողմից իրականացված չվերթերի քանակը միաժամանակ IATA ամառային ժամանակահատվածում (մարտի վերջին կիրակի օրվանից ներառյալ հոկտեմբերի վերջին շաբաթ օրը) չի գերազանցել 14-ը և IATA ձմեռային ժամանակահատվածում՝ (հոկտեմբերի վերջին կիրակի օրվանից ներառյալ մարտի վերջին շաբաթ օրը) 10-ը։
Վերոնշյալ կարգավորումների ուսումնասիրության արդյունքում առաջարկում ենք քննարկել Նախագծի 5-րդ կետում նախատեսված՝ օժանդակության տրամադրման համար ներկայացվող տեղեկատվության շրջանակում՝ տվյալ փոխադրողի կողմից նախորդ 12 ամիսների ընթացքում իրականացրած չվերթների քանակի վերաբերյալ տվյալները ներառելու հարցը։
4. Նախագծի 1-ին Հավելվածի 5-րդ կետի «բ» ենթակետի համաձայն՝ Լիազոր մարմինը դիմումը ստանալու օրվանից հաշվարկած 15 (տասնհինգ) օրացուցային օրվա ընթացքում էլեկտրոնային եղանակով տեղեկացնում է ավիաընկերությանը դիմումով ներկայացվող ուղղությունների սույն Հավելվածի 3-րդ կետով հաստատված պահանջներին համապատասխանելու մասին:
Վերոգրյալից ելնելով հարց է առաջանում, թե արդյոք ավիաընկերությանը էլեկտրոնային եղանակով տեղեկացնում են միայն նախատեսված պահանջներին համապատասխանելու պարագայում, թե չհամապատասխանելու դեպքում ավիաընկերությունը նույնպես տեղեկացվում է:
5. Նախագծի 1-ին Հավելվածի 5-րդ կետի «ե» ենթակետով նախատեսված է, որ Ծառայությունը 5-րդ կետի «դ» ենթակետով ստացված տեղեկատվությունը ուսումնասիրում է և 15 աշխատանքային օրվա ընթացքում Լիազոր մարմնին տեղեկացնում է ցանկով ներկայացված այն ուղևորների տվյալները, որոնք մուտք են գործել Հայաստանի Հանրապետություն։
Առաջարկում ենք ««դ» ենթակետով ստացված» բառերը փոխարինել ««դ» ենթակետով նախատեսված կարգով ստացված» բառերով:
[bookmark: _Hlk195882659]Նույն դիտարկումը վերաբերում է նաև Նախագծի 1-ին Հավելվածի 5-րդ կետի «զ» ենթակետով նախատեսված կարգավորմանը, որում ««ե» ենթակետով տեղեկատվությունը» բառերն առաջարկում ենք փոխարինել ««ե» ենթակետով նախատեսված կարգով տեղեկատվությունը»:
6. Նախագծի 1-ին Հավելվածի 5-րդ կետի «ը» ենթակետի մեջ «Լիազոր մարմինը տրամադրվում է շահառու ավիաընկերությանը» բառերն անհրաժեշտ է փոխարինել «Լիազոր մարմինը տրամադրում է շահառու ավիաընկերությանը» բառերով:
7. Նախագծի 5-րդ կետին հաջորդող չհամարակալված ենթակետով նախատեսվում է օդային ուղևորների մասին տրամադրել հաջորդիվ տեղեկատվությունը՝ 
ա) Անունը և ազգանունը (լատինատառ),
բ) Ծննդյան տարեթիվը (օր/ամիս/տարի),
գ) Չվերթի համարը եւ օրը, որով օդային ուղեւորը ժամանել է Հայաստանի Հանրապետություն։
 «Անձնական տվյալների պաշտպանության մասին» օրենքի (այսուհետ՝ ԱՏՊ մասին օրենք) 3-րդ հոդվածի 1-ին մասի իմաստով, անձնական տվյալ է նույնականացված կամ ուղղակիորեն կամ անուղղակիորեն նույնականացվելի ֆիզիկական անձին վերաբերող ցանկացած տեղեկությունը, որից հետևում է, որ ԱՏՊ օրենքի համաձայն՝ վերոնշյալ տեղեկատվությունը համարվում է անձնական տվյալ:
Հարկ է նշել, որ Սահմանադրության 34-րդ հոդվածի 2-րդ մասի համաձայն՝ «Անձնական տվյալների մշակումը պետք է կատարվի բարեխղճորեն, օրենքով սահմանված նպատակով, անձի համաձայնությամբ կամ առանց այդ համաձայնության` օրենքով սահմանված այլ իրավաչափ հիմքի առկայությամբ:», իսկ ԱՏՊ մասին օրենքի 26-րդ հոդվածի 1-ին մասի համաձայն՝ «Առանց անձնական տվյալների սուբյեկտի համաձայնության մշակողը կարող է անձնական տվյալները փոխանցել երրորդ անձանց կամ տվյալներից օգտվելու հնարավորություն տրամադրել, եթե դա նախատեսված է օրենքով և ունի բավարար պաշտպանության մակարդակ:»:
Այսինքն, անձնական տվյալների մշակումը յուրաքանչյուր դեպքում պետք է կատարվի բարեխղճորեն, մշակման նպատակը պետք է սահմանված լինի օրենքով՝ անձի համաձայնությամբ, իսկ եթե առկա չէ անձի համաձայնությունը, ապա պետք է առկա լինի այլ իրավաչափ հիմք: 
Ելնելով վերոգրյալից և նկատի ունենալով, որ նշված անձանց համաձայնության վերաբերյալ կարգավորումներ առկա չեն նախագծում՝ հայտնում ենք, որ նախատեսվող կարգավորումը խնդրահարույց Է վերոնշյալ դիտարկումների համատեքստում:
8. Նախագծի 1-ին Հավելվածի 8-րդ կետի համաձայն՝ Եթե 7-րդ կետում նշված ժամկետի մեջ այլ շահառու ավիաընկերություն նույնպես դիմում է տվյալ նոր ուղղությամբ ֆինանսական օժանդակություն ստանալու համար, ապա, սույն որոշման պահանջներին համապատասխանելու դեպքում, այն տրամադրվում է մինչև առաջին ֆինանսական աջակցության տրամադրման ժամկետի ավարտը՝ ժամկետի նվազման եղանակով։
Գտնում ենք, որ վերոնշյալ կարգավորումը բավարար չափով հասկանալի չէ ձևակերպված, ուստի առաջարկում ենք այն հստակեցնել: 
9. Նախագծի ամբողջ տեքստում դրույթների համարակալումն անհրաժեշտ է վերանայել՝ ելնելով «Նորմատիվ իրավական ակտերի մասին» օրենքի 14-րդ հոդվածի 5-րդ նախատեսված կարգավորումից, որի համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Բացի այդ, անհրաժեշտ ենք համարում նշել, որ Նախագծի ամբողջ տեքստում «և» բառի փոխարեն կիրառվում է «ե» կամ «եւ» բառը, ինչն անհրաժեշտ է շտկել:
	
















Ընդունվել է
Կատարվել է համապատասխան լրացում
































Ընդունվել է









Չի ընդունվել
ՀՀ օդանավակայաններից կամ դեպի ՀՀ օդանավակայաններ իրականացվող բոլոր չվերթերի մասին տեղեկատվությունը առկա է Տարածքային կառավարման և ենթակառուցվածքների նախարարությունում, ուստի ավիընկերությունների կողմից տեղեկատվություն տրամադրելու անհրաժեշտություն չկա, ինչպես նաև կոնկրետ ավիաընկերությունը կարող է տրամադրել տեղեկատվություն միայն իր կողմից տվյալ ուղղությամբ իրականացված չվերթերի մասով և մոյւս ավիընկերությունների կողմից իրականացված չվերթերի մասին տեղեկատվությունը կարող է հասանելի չլինել։


























Ընդունվել է
Չհամապատասխանելու դեպքում նույնպես ավիաընկերությունը տեղեկացվում է










Ընդունվել է
Կատարվել են առաջարկվող լրացումները















Ընդունվել է
Վրիպակը շտկվել է




Չի ընդունվել
Ուղևորների մասին տեղեկատվությունը չի հավաքագրվում Լիազոր մարմնի կողմից ամնիջապես քաղաքացիներից, այլ այդ տեղեկատվությունը տրամադրվում է ավիաընկերությունների կողմից, որոնք ավիատոմսերի վաճառքի փուլում ստանում են ուղևորների համաձայնությունը՝ իրենց անձնական տվյալները ստանալու, հավաքագրելու, մշակելու, ինչպես նաև պետական մարմինների կողմից համապատասխան պահանջի դեպքում դրանք տրամադրելու։



































Ընդունվել է
Կետը խմբագրվել է











Ընդունվել է
Կատարվել են համապատասխան փոփոխություններ







